
a qui d’entre les femmes fe faifiroit la premiere de
ces Trophées, chanteroit & danferoit le mieux, il n'y
auoit ny pluye ny vent qui les empefchaft depuis le
matin iufques au foir. C’eft chofe eftrange comme
T’afliduité & continuation de ces danfes & chanfons
pendant plufieurs iours ne les laffoit ou ennuyoit point,
mais vne fauffe alarme, & le bruit que 1’ennemy
auoit paru, interrompit cette ioye, & les ietta dans
les craintes & apprehenfions des mains des Hiro-
quois, & les fift penfer 2 la fuite: ils fe retirerent
tous a Miskou, ol ils continuerent encore long-temps
leurs funeftes chanfons a la cadence de ces cheue-
lures.

Voila pour ce qui eft de nos Sauuages: pour les
Frangois, Voftre Reuerence fcait bien que nous nous
employons pour les hyuernans en cette habitation, &
pour plufieurs nauires pefcheurs qui viennent tous
les ans & demeurent tout 1’Efté A ces Coftes, & ie
puis dire a la gloire de Dieu, que cette Miffion ne
{ert pas moins pour le {pirituel & ceux-cy, qu’a ceux-
12 & aux Sauuages du Pays. Les Predications &
Catechifmes, la frequence des [135] Confeflions &
Communions, les differens & les querelles vuidez &
appaifez; mefme entre les principaux qui en eftoient
venus iufques & vn appel, monftrent aflez I'impor-
tance de ces excurfions dans lefquelles les Sauuages
ont encore part: Car comme ils font volontiers au-
prés des nauires, nous ne pouuons affifter les vas que
nous n’ayons encore moyen d’ayder les autres. Mais
la boiffon qui s’y traite & debite impunément eft le
fleau de ce quartier: Quand eft-ce que le Ciel y
mettra remede, puis qu'en vain nous l'attendons de
la terre, ce fera par les prieres de V. Reuerence,
aufquelles ie me recommande inftamment.




